
On fit tous les efforts imaginables pendant fa maladie
pour le gaigner a Dieu; mais cét efprit railleur n’a-
uoit de la langue que pour demander des pruneaux
& des raifins, & des oreilles pour entendre la refponfe:
hors de cela on luy rompoit la tefte, ou fe mettoit &
railler.

On redoubla les efforts 2 fa mort; & en fin on fit
tant, qu’au moins en apparence il tefmoigna defirer
le baptefme. On Tinftruit donc plus particuliere-
ment encore que par le paffé. Mais comme il auoit
toute fa vie, mefprifé nos myfteres, & qu’'il venoit
tout fraifchement de donner vn fcandale public, on
iugea 2 propos qu'il donnaft quelque marque de fa
bonne volonté, & qu'il n’y auoit point de fi&ion, ny
en fa foy, ny en fa penitence.

On luy propofe donc qu'il euft au moins 2 inuiter
deux ou trois perfonnes du [128] bourg, des plus
confiderables, aufquels il s’eftoit adreflé pour ces
mefchites adtions; & qu’en leur prefence il tefmoi-
gnaft le defir qu’il auoit du baptefme; & fon defplaifir
& regret de ce qui s’eftoit paflé pendant fa vie fi
deteftable & abominable. Il receut fort froidement
cefte propofition, & ne fe voulut mettre en peine de
T’executer. Ce qu’eftant adioufté, auec plufieurs
autres indices de peu de difpofition qu’il y auoit en
luy, on fut contraint de I'abandonner.

Ce miferable vn peu deuant que de mourir, tomba
en pafmoifon, de laquelle reuenant il dit, & ce qu’on
nous a rapporté, qu’il venoit de 1'autre monde, ot il
n’auoit rien veu de ce que difent les Frangois; mais
bien qu’il y auoit rencontré plufieurs de fa famille
& parenté, qui luy auoient fait tres-bon accueil, 1’af-
feurants qu'il y auoit long-temps qu’on l'attendoit



